
# Text

sripada dhyana-candra gosvami

sadhako brahma-muhurte cotthaya nijesta-namani smaret kirtayed va--

sa jayati visuddha-vikramah
kanakabhah kamalayateksanah /
vara-janu-lambi-sad-bhujo
bahudha bhakti-rasabhinartakah // ggs_1 //

sri-rameti janardaneti jagatam natheti narayane-*
tyanandeti dayapareti kamalakanteti krsneti ca /
sriman nama-mahamrtabdhi-lahari-kallola-magnam muhur
muhyantam galad-asru-netram avasam mam natha nityam kuru // ggs_2
//

sri-kanta krsna karunamaya kañjanabha
kaivalya-vallabha mukunda murantaketi /
namavalim vimala-mauktika-hara-laksmi-
lavanya-vañcana-karim karavani kanthe // ggs_3 //

krsna rama mukunda vamana vasudeva jagadguro
matsya kacchapa narasimha varaha raghava pahi mam /
deva-danava-naradadi munindra-vandya dayanidhe
devaki-suta dehi me tava pada-bhaktim acañcalam // ggs_4 //

he gopalaka he krpa-jala-nidhe he sindhu-kanya-pate
he kamsantaka he gajendra-karuna-parina he madhava /
he ramanuja he jagattraya-guro he pundarikaksa mam
he gopi-jana-natha palaya param janami na tvam vina // ggs_5 //

sri-narayana pundarika-nayana sri-rama sita-pate
govindacyuta nanda-nandana mukundananda damodara /
visno raghava vasudeva nrhare devendra-cudamane
samsararnava-karna-dharaka hare sri-krsna tubhyam namah //
ggs_6 //

bhandirena sikhanda-mandana vara srikhanda-liptanga
he
vrndaranya-purandara sphurad-amandendivara syamala /
kalindi-priya nanda-nandana paranandaravindeksana
sri-govinda mukunda sundara-tano mam dinam anandaya // ggs_7 //

(padyavali 33-38)

samudra-mekhale devi parvata-stana-mandale /
visnu-patni namas tubhyam pada-sparsam ksamasva me // ggs_8 //

tato bahir gatva maitra-krtyadi-vidhim kuryat, danta-dhavanadim



acaret, suddhaasane purvabhimukhi upavisya niscala-manah -

smaret srimad gaura-candram svardhunya daksine tate /
cintamani-citta-dhamni sri-navadvipa-namake // ggs_9 //

svardhunyam caru-tire sphuritam
atibrhat-kurma-prsthabha-gatram
ramyaramavrtam sanmani-kanaka-maha-sadma-sandaih paritam /
nityam
pratyalayodyat-pranaya-bhara-lasat-krsna-samkirtanatyam
sri-vrndatavy abhinnam tri-jagad anupamam sri-navadvipam ide
// ggs_10 //

phullac-chrimad druma-valli-tallaja-lasat-tira tarangavali-
ramya manda-marum-marala-jalaja-srenisu bhrngaspadam /
sad-ratnacita-divya-tirtha-nivaha sri-gaura-padambuja-
dhuli-dhusaritanga-bhava-nicita gangasti sampavani // ggs_11 //

tasyas tira-suramya-hema-surasa-madhye lasac chri-nava-
dvipo bhati sumangalo madhu-ripor ananda-vanyo mahan /
nana-puspa-phaladhya-vrksa-latikaramyo mahat sevito
nana-varna-vihangamali-ninadair hrt-karna-hari hi yah // ggs_12
//

kandam marakatam prabhuta-vitapi-sakha suvarnatmika
patralih kuruvinda-komala-mayi pravalikah korakah /
puspanam nikarah suhiraka-mayo vaiduryakiya phala-
sreni yasya sa ko 'pi sakhi-nikaro yatratimatrojjvalah // ggs_13 //

tan madhye dvija-bhavya-loka-nikaragarali-ramyanganam
aramopavanali-vilasad vedi-viharaspadam /
sad-bhakti-prabhaya virajita-maha-bhaktali-nityotsavam
praty agaram aghari-murti-sumahad-bhatiha yat pattanam // ggs_14 //

evambhute sri-navadvipa-madhye manasi nivasam krtva tatra
sri-gurudevasya sayyotthana-mukha-praksalana-danta-dhavanadi-kramena
yatha-yogyam sevam kuryat sevanantaram dhyayet yatha yamale--

tatra sri-guru-dhyanam--

krpa-marandanvita-pada-pankajam
svetambaram gaura-rucim sanatanam /
sandam sumalyabharanam gunalayam
smarami sad-bhaktam aham gurum harim // ggs_15 //

sri-guru-parama-guru-paratpara-guru-paramesthi-gurunam anugamitvena
sriman mahaprabhor mandiram gacchet / tatra tad-ajñaya
sri-navadvipa-candrasya sayyotthanam suvasita-jalena
sri-mukha-praksalanadi-kramena sevam kuryat /

tatra sriman mahaprabhor dhyanam yatha urddhvamnaye (3.15)--

dvi-bhujam svarna-ruciram varabhaya-karam tatha /



premalingana-sambaddham grnantam hari-namakam // ggs_16 //

anantaram sri-vrndavanam dhyayet--

vrndavanam divya-lata-paritam
latas ca puspa-sphuritagra-bhajah /
puspany api sphita-madhu-vratani
madhu-vratas sruti-hari-gitah // ggs_17 //

madhye vrndavane ramye pañcasat-kuñja-mandite /
kalpa-vrksa-nikuñje tu divya-ratna-maye grhe // ggs_18 //

tatra siddha-dehena sri-radha-krsnayor nisanta-lilam smared
yatha--

nisavasane sri-radha-krsnau
Å›rÄ«-vá¹›ndÄ•-niyukta-rasamaya-parama-vidagdha-Å›uka-Å›Ä•ri-vá¹›nda-padya-paá¹
hana-janita-prabodhav api gadhopaguhana-sukha-bhangad
asahisnutaya ksanam avakasyamana-jagarau
tat-tat-padya-prapathita-nisavasana-satankau
puspamayananda-talpotthitau sva-sva-kuñjat
tat-kalagata-srimal-lalita-visakhadi-priya-sakhi-vrnda-sanarma-vag-
vilasena santaranandau kakkhaty-udita-jatila-sravanat sa-sankau
sanga-tyaga-bhayam asahamanau tau bhityotkanthakulau
sva-sva-grham gacchatah /

evam kramena sri-gauracandrasya sri-radha-krsnayor lilam
smaret / nisanta-lila-smarananantaram gurv-adin dandavat
pranamet yatha--

ajñana-timirandhasya jñanañjana-salakaya /
caksur unmilitam yena tasmai sri-gurave namah // ggs_19 //

iti mantram pathitva sri-gurum dandavat prasamya evam
parama-guru-paratpara-guru-paramesthi-guru-gosvami-caranan kramena
dandavat pranamet / tatah sri-gauracandram pranamet--

visvambharaya gauraya caitanyaya mahatmane /
saci-putraya mitraya laksmisaya namo namah // ggs_20 //

nityanandam aham vande karne lambita-mauktikam /
caitanyagraja-rupena pavitri-krta-bhutalam // ggs_21 //

nistaritasesa-janam dayalum
premamrtabdhau parimagna-cittam /
caitanya-candradrtam arcitam tam
advaita-candram sirasa namami // ggs_22 //

gadadhara namas tubhyam yasya gaurango jivanam /
namas te sri-srinivasa-pandita prema-vigraha // ggs_23 //

evam kramena gaura-bhakta-ganan dandavat pranamet /

sri-navadvipa-dhamne namah / sri-gangayai namah /



sri-sankirtanaya namah / sri-gauda-mandalaya namah /

kandarpa-koti-ramyaya sphurad-indivara-tvise /
jagan-mohana-lilaya namo gopendra-sunave // ggs_24 //

tapta-kañcana-gaurangi radhe vrndavanesvari /
vrsabhanu-sute devi pranamami hari-priye // ggs_25 //

sri-radhika-prana-samam kaniyasim
visakhika-siksita-saukhya-sausthavam /
lilamrtenocchalitanga-madhurim
ananga-purvam pranamami mañjarim // ggs_26 //

lalitadi-parama-prestha-sakhi-vrndebhyo namah /
kusumikadi-sakhi-vrndebhyo namah / kasturyadi-nitya-sakhi-vrndebhyo
namah / sasimukhyadi-prana-sakhi-vrndebhyo namah /
kurangaksyadi-priya-sakhi-vrndebhyo namah /
sri-rupadi-mañjaribhyo namah / sridamadi-sakhi-vrndebhyo namah
/ sarva-gopa-gopibhyo namah / vraja-vasibhyo namah /
sri-vrnda-vipinebhyo namah / sri-rasa-mandalaya namah /
sri-yamunayai namah / sri-radha-kunda-syama-kundabhyam
namah / sri-govardhanaya namah / sri-dvadasa-vipinebhyo namah /
sri-vraja-mandalaya namah / sri-mathura-mandalaya namah /
sarvavatarebhyo namah / ananta-koti-vaisnavebhyo namah /

vañcha-kalpa-tarubhyas ca krpa-sindhubhya eva ca /
patitanam pavanebhyo vaisnavebhyo namo namah // ggs_27 //

atha snanam acaret yatha--nady adau pravahabhimukhe tadagadisu
purvabhimukhi tirthani ahvayed yatha--

gange ca yamune caiva godavari sarasvati /
narmade sindho kaveri jale 'smin sannidhim kuru // ggs_28 //

maha-papa-bhange dayalo nu gange
mahesottamange lasac citta-range /
drava-brahma-dhamacyutanghryabjaje ma
punihina-kanye pravahormi-dhanye // ggs_29 //

visnor nabhy-ambu-madhyad vara-kamalam abhut tasya nali-sumeror
madhye nihsyandamana tvam asi bhagavati brahma-lokat prasuta /
khad-bhrasta rudra-murdhni pranipatita-jala gam gatasiti
ganga
kas tvam yo nabhivanden madhu-mathana-hara-brahma-samparka-putam //
ggs_30 //

ganga gangeti yo bruyat yojananam satair api /
mucyate sarva-papebhyo visnu-lokam sa gacchati // ggs_31 //

cidananda-bhanoh sada nanda-sunoh
para-prema-patri drava-brahma-gatri /
aghanam lavitri jagat-ksema-dhatri



pavitri-kriyan no vapur mitra-putri // ggs_32 //

radhika-sama-saubhagya sarva-tirtha-pravandita /
prasida radhika-kunda snami te salile subhe // ggs_33 //

tatah sukla-vastre paridhaya sri-hari-mandira-dharanam krtva
sri-hari-namaksaram ankayed gatre--

lalate kesavam dhyayen narayanam athodare /
vaksah-sthale madhavam tu govindam kantha-kupake // ggs_34 //

visnum ca daksine kuksau bahau ca madhusudanam /
trivikramam kandhare tu vamanam vama-parsvake // ggs_35 //

sridharam vama-bahau tu hrsikesam ca kandhare /
prsthe tu padma-nabham ca katyam damodaram nyaset /
tat praksalana-toyam tu vasudeveti murdhani // ggs_36 //

purvavat sthirasane sthira-cittah tatradau sri-navadvipa-madhye
sri-ratna-mandire ratna-simhasanopari bhakta-vrnda-parisevitam
sri-sri-krsna-caitanya-devam gurvadi-kramena dhyatva pujayet
/

tatradau sri-jagannatha-misrasya mandiram dhyayet / yatha
caitanyarcana-candrikayam--

sri-jagannatha-misrasya mandiranganam uttamaih /
nana-ratna-mani-yuktair vicitra-mandira-puram // ggs_37 //

tan-madhye ravi-kanti-nindi-kanaka-prakara-satorasam
sri-narayana-geham agra-vilasat samkirtana-pranganam /
laksmy-antahpura-paka-bhoga-sayana-sri-candrasalam puram
yad-gauranga-harer vibhati sukhadam svananda-samvrhitam // ggs_38 //

tan-madhye nava-cuda-ratna-kalasam vrajendra-ratnantara*
mukta-dama-vicitra-hema-patalam sad-bhakti-ratnacitam /
veda-dvara-sad-asta-mrsta-mani-rut-sobha-kavatanvitam
sac-candratapa-padma-raga-vidhu-ratnalambiyan-mandiram // ggs_39 //

tan-madhye mani-citra-hema-racite mantrarna-yantranvite
sat-konantara-karnikara-sikhara-sri-kesaraih sannibhe /
kurmakara-mahistha-yoga-mahasi sri-yoga-pithambuje
rakesavali-surya-laksa-vimale yad-bhati simhasanam // ggs_40 //

parsvadhah-padma-pati-ghatita-hari-mani-stambha-vaidurya-prst
ham
citra-chadavalambi-pravara-mani-maha-mauktikam kanti-jalam /
tulantas cina-celasanam-udupa-mrdu-pranta-prsthopadhanam
svarnantas citra-mantram vasu-hari-carana-dhyana-gamyasta-kosam
// ggs_41 //

tan-madhye sri-gaura-candram vame srila-gadadharam /
tad-daksine 'vadhutendram sriladvaitam tatah smaret // ggs_42 //



tad-daksine srinivasam smaret sri-panditottamam /
smaret sri-bhakta-vrndam ca catur-diksu suvestitam // ggs_43 //

srimad-gaura-bhakta-vrnde sviya-sviya-gananvite /
rupa-svarupa-pramukhe sva-gana-sthan gurun smaret // ggs_44 //

tatradau sri-guru-smaranam yatha sanat-kumara-samhitayam--

sasankayuta-samkasam varabhaya-lasat-karam /
suklambara-dharam divya-sukla-malyanulepanam // ggs_45 //

prasanna-vadanam santam bhajanananda-nirvrtam /
divya-rupa-dharam dhyayed varadam kamaleksanam // ggs_46 //

rupa-purva-guru-ganan-ugatam sevanotsukam /
evam rupam gurum dhyayen manasa sadhakah sucih // ggs_47 //

tat-samipe sevotsukam atmanam bhavayed yatha--

divya-sri-hari-mandiradhya-tilakam kantham sumalanvitam
vaksah sri-hari-nama-varna-subhagam srikhanda-liptam punah
/
suddham subhra-navambaram vimalatam nityam vahantim tanum
dhyayec-chri-guru-pada-padma-nikate sevotsukam catmanah // ggs_48 //

sriman-mauktika-dama-baddha-cikuram susmera-candrananam
srikhandaguru-caru-citra-vasanam srag-divya-bhusañcitam /
nrtyavesa-rasanumoda-madhuram kandarpa-vesojjvalam
caitanyam kanaka-dyutim nija-janaih samsevymanam bhaje // ggs_49 //

kañjarendra-vinindi-sundara-gatim sri-padam indivara*
sreni-syama-sad-ambaram tanu-ruca sandhyendu-sammardakam /
premodghurna-sukañja-khañjana-mada-jin-netra-hasyananam
nityanandam aham smarami satatam bhusojjvalanga-sriyam // ggs_50
//

sad-bhaktali-nisevitanghri-kamalam kundendu-suklambaram
suddha-svarna-rucim subahu-yugalam smerananam sundaram /
sri-caitanya-drsam varabhaya-karam premanga-bhusañcita*
madvaitam satatam smarami paramanandaika-kandam prabhum // ggs_51 //

karunyaika-maranda-padma-caranam caitanya-candra-dyutim
tambularpana-bhangi-daksina-karam svetambaram sad-varam /
premananda-tanum sudha-smita-mukham sri-gaura-candreksanam
dhyayec chrila-gadadharam dvija-varam madhurya-bhusojjvalam //
ggs_52 //

sri-caitanya-padaravinda-madhu-pah sat-prema-bhusojjvalah
suddha-svarna-ruco drg-ambu-pulaka-svedaih sad-anga-sriyah /
sevopayana-panayah smita-mukhah suklambarah sad-varah
srivasadi-mahasayan sukha-mayan dhyayema tan parsadan // ggs_53
//



iti smarananantaram sri-guror ajñaya sriman-mahaprabhum
sodasopacaradibhih tan-mula-mantrenaiva pujayet /
sriman-mahaprabhu-mantroddharo yatha urddhvamnaye sri-vyasam prati
sri-narada-vakyam (3.14-16)

aho gudhatamah prasno bhavata parikirtitah /
mantram vaksyami te brahman maha-punya-pradam subham // ggs_54 //

klim gauraya nama iti sarva-lokesu pujitah /
maya-ramananga-bijaih vag-bijena ca pujitah /
sadaksarah kirtito 'yam mantra-rajah sura-drumah // ggs_55 //

mantro yatha--klim gauraya namah; hrim, srim, klim, aim
gauraya namah /

etat padyam, etad arghyam, etad acamaniyam, esa gandhah, etat puspam,
esa dhupah, esa dipah, etan naivedyam, etat paniya-jalam, idam
acamaniyam, etat tambulam, etad gandha-malyam, esa puspañjalir
ityadi /

evam sri-nityananda-prabhum pujayet, sriman-nityananda-prabhor
mantroddharo yatha (brahmanda-purane dharani-sesa-samvade)--

iti namasta-satakam mantram niveditam srnu /
maya tvayi pura proktam kama-bijeti samjñakam // ggs_56 //

vahni-bijena putante cadau deva namas tatha /
jahnavi-padam tatraiva vallabhaya tatah param /
iti mantro dvadasarnah sarvatraiva manoharah // ggs_57 //

mantro yatha--klim deva-jahnavi-vallabhaya svaha / iti mantrenaiva
pujayet /

evam sri-advaita-prabhum pujayet / atha sri-advaita-prabhor
mantroddharo yatha padme--

aho gudhatamah prasno narada muni-sattama /
na prakasyas tvaya hy etad guhyad guhyataram mahat // ggs_58 //

kama-bija-samayukta advaita-vahni-nayika /
ne 'nta vai rsi-varno 'yam mantrah sarvatidurlabhah // ggs_59
//

mantro yatha--klim advaitaya svaha /

tad-anantaram sriman-mahaprabhoh sesa-nirmalyena
sri-gadadhara-panditam pujayet tan-mantrenaiva,
sri-gadadhara-pandita-mantro yatha--srim gadadharaya svaha /

atha tathaiva sri-srivasadi-bhaktan guru-vargadin
mahaprabhu-nirmalya-prasadena pujayet, sva-sva-nama-caturthyantena
sri-guru-devam tu tan-mula-mantrenaiva pujayet /

sri-guru-mantroddharo yatha brhad-brahmanda-purane



suta-saunaka-samvade--

srim gum ity eva bhagavad-gurave vahni-vallabha /
dasarna-mantra-rajas ca sarva-karyesu raksita // ggs_60 //

mantro yatha--srim gum bhagavad-gurave svaha /

tato 'vasesa-nirmalyadikam grhniyat; sthanantare ca
samsthapya prabhupada-padme puspañjalim dattva aratrikam kuryat
/ tad-antaram camara-vyajanadikam krtva sri-guru-parsve
tisthan dhyananukramena niriksanam krtva tato
bahih-pujayet / bahih-pujam krtvanantaram
sva-sva-gayatri-mantran japet kramat--

tatradau sri-guru-gayatri yatha padme--srim gurudevaya vidmahe
gaura-priyaya dhimahi tan no guruh pracodayat /

prathamam mantra-guroh puja pascac caiva mamarcanam /
kurvan siddhim avapnoti hy anyatha nisphalam bhavet // ggs_61 //

dhyanadau sri-guror murtim pujadau ca guroh pujam /
japadau ca guror mantram hy anyatha nisphalam bhavet // ggs_62 //

tato japa-laksanam yatha (sri-hari-bhakti-vilasah 17.143, 129)--

na kampayec chiro grivam dantan naiva prakasayet /
manah-samharanam saucam maunam mantrartha-cintanam // ggs_63 //

mano-madhye sthito mantro mantra-madhye sthitam manah /
mano-mantram samayuktam etad dhi japa-laksanam // ggs_64 //

atha japangulyadi-niyamah (sri-hari-bhakti-vilasah 17.116-120)--

tatranguli-japam kurvan sangusthangulibhir japet /
angusthena vina karma krtas tad aphalam bhavet // ggs_65 //

kanisthanamika madhya caturthi tarjani mata /
tisro 'ngulyas tri-parva syur madhyama caika-parvika // ggs_66 //

parva-dvayam madhyamaya japa-kale vivarjayet /
evam merum vijaniyad brahmana dusitam svayam // ggs_67 //

arabhyanamika-madhyat pradaksinam anukramat /
tarjani-mula-paryantam kramad dasasu parvasu // ggs_68 //

angulir na viyuñjita kiñcit sankocayet talam /
angulinam viyoge tu chidresu sravate japah // ggs_69 //

madhyama caika-parvika ity ukteh kecit madhyama-madhya-parva grhnanti
tan na /

atha japa-kramo yatha--

prathamam gurudevasya mantra-gayatrim samsmaret /
tatah sri-gauracandrasya gayatry uccaranam tatha // ggs_70 //



srilavadhutendradvaita-mantra-gayatrim samsmaret /
tatah sri-gadadharasya srivasa-panditasya ca // ggs_71 //

sri-gurudevasya mantro yatha--srim gum bhagavad-gurave svaha / atha
gayatri--srim gurudevaya vidmahe, gaura-priyaya dhimahi, tan no
guruh pracodayat /

iti sri-guru-gayatri-smarananantaram guru-vargan smaret;
smarana-kramo yatha-- sri-guru-parama-gurur ityadi-kramena
sva-sva-pranaly-anusarena
sva-sva-parivaresvara-parama-paramesthi-guru-paryantam dhyanam
krtva sviya-sviya-namani caturthyantam krtva japanantaram
sri-sri-caitanya-mahaprabhor mantram gayatrim ca smaret /

mantro yatha -klim gauraya svaha / gayatri yatha -klim caitanyaya
vidmahe visvambharaya dhimahi tan no gaurah pracodayat /

mantro yatha -klim deva-jahnavi-vallabhaya svaha / gayatri yatha
-klim nityanandaya vidmahe sankarsanaya dhimahi tan no balah
pracodayat /

mantro yatha -klim advaitaya svaha / gayatri yatha -klim
advaitaya vidmahe maha-visnave dhimahi tan no advaitah pracodayat /

mantro yatha -srim gadadharaya svaha / gayatri yatha -gam
gadadharaya vidmahe panditakhyaya dhimahi tan no gadadharah
pracodayat /

mantro yatha -srim srivasaya svaha / gayatri yatha -srim
srivasaya vidmahe naradakhyaya dhimahi tan no bhaktah pracodayat /

sri sri gaura-gadadhara mantro yatha -klim srim
gaura-gadadharaya svaha /

anantaram stava-pranamadi krtva
sri-gauracandrasta-kaliya-sutranusarena smaret--

gaurasya sayanotthanat punas tac-chayanavadhi /
nanopakaranaih kuryat sevanam tatra sadhakah // ggs_72 //

sri-navadvipa-candrasya caritamrtam adbhutam /
cintyatam cintyatam nityam manasa-sevanotsukah // ggs_73 //

nisante gauracandrasya sayanam ca nijalaye /
pratah-kale krtotthanam snanam tad-bhojanadikam // ggs_74 //

purvahna-samaye bhakta-mandire paramotsukam /
madhyahne paramascarya-kelim sura-sarit-tate // ggs_75 //

aparahne navadvipa-bhramanam bhuri-kautukam /
sayahne gamanam caru-sobhanam nija-mandire // ggs_76 //

pradose priya-vargadhyam srivasa-bhavane tatha /
nisayam smared anandam srimat-samkirtanotsavam // ggs_77 //



evam sri-caitanya-devam nisevya siddha-dehena
sri-krsna-sevangam vidadhyat / atra karika--

tac cintanadi-samaye kuryat tad anusaratah /
cintanam tu tayos tatra vasan guru-gananvitah // ggs_78 //

punas caksusa-lile 'smin siddha-dehena sadhakah /
manasa manasim sevam asta-kalocitam vrajet // ggs_79 //

sadhakah siddha-dehena kuryat krsna-priya-grhe /
guru-rupa-priya-parsve lalitadi sakhi-gane // ggs_80 //

nivasam yavate nityam guru-rupa-sakhi-yutah /
sri-yavata-pure srimad-vrsabhanu-pure 'pi ca // ggs_81 //

nandisvara-pure radha-krsna-kunda-tata-dvaye /
srimad-vrndavane ramye srimad-vrndavanesayoh // ggs_82 //

pratar adyasta-samaye sevanam tu kramena ca /
nanopakaranair divyair bhaksya-bhojyadibhih sada /
camara-vyajanadyais ca pada-samvahanadibhih // ggs_83 //

kisori gopa-vanita sarvalankara-bhusita /
prthu-tunga-kuca-dvandva catuhsasti-gunanvita // ggs_84 //

nigudha-bhava govinde madanananda-mohini /
nana-rasa-kalalapa-salini divya-rupini // ggs_85 //

sangita-rasa-samjata-bhavollasa-bharanvita /
diva-nisam mano-madhye dvayoh prema-bharakula // ggs_86 //

sarva-laksana-sampanna bhava-havadi-bhusita /
guru-prasada-janani guru-rupa-priyanuga /
gandharvika-sva-yutha-stha lalitadi-gananvita // ggs_87 //

sva-yuthesvary-anugata yavata-grama-vasini /
cintaniyakrtih sa ca kama-rupanugamini // ggs_88 //

cid-ananda-rasamayi druta-hema-sama-prabha /
sucina-nila-vasana nanalankara-bhusita // ggs_89 //

sri-radha-krsnayoh parsva-vartini nava-yauvana /
guru-dattasya namno 'sya mata vargadya-mañjari /
pita varga-trtiyakhyo vargantahvayakah patih // ggs_90 //

nivaso yavate tasya daksina mrdvika hi sa /
sri-radha-vastra-sevadhya nanalankara-bhusita // ggs_91 //

asyaiva siddha-dehasya sadhanani yatha-kramam /
ekadasa-prasiddhani laksyante 'timanoharam // ggs_92 //

nama rupam vayo vesah sambandho yutha eva ca /
ajña seva parakastha palya-dasi nivasakah // ggs_93 //

etesam visesa-laksanany ucyante--



sri-rupa-mañjarityadi-namakhyananurupatah /
cintaniyam yatha-yogyam svanama vraja-subhruvam // ggs_94 //

rupam yuthesvari-rupam bhavaniyam prayatnatah /
trailokya-mohanam kamod-dipanam gopika-pateh // ggs_95 //

vayo nana-vidham tatra yat tu tridasa-vatsaram /
madhuryadbhuta-kaisoram vikhyatam vraja-subhruvam // ggs_96 //

veso nila-patadyais ca vicitralankrtais tatha /
svasya dehanurupena svabhava-rasa-sundarah // ggs_97 //

sevya-sevaka-sambandhah svamanovrtti-bhedatah /
pranatyaye 'pi sambandham na kada parivartayet // ggs_98 //

yatha yuthesvari-yuthah sada tisthati tad-vase /
tathaiva sarvatha tisthe-dbhutva tad-vasa-vartini // ggs_99 //

yuthesvaryah sirasy ajña-madaya hari-radhayoh /
yathocitam ca susrusam kuryad ananda-samyuta // ggs_100 //

camara-vyajanadinam sarvajña-pratipalanam /
iti seva parijñeya yatha-mati vibhagasah // ggs_101 //

sri-radha-krsnayor yadvad rupa-mañjarikadayah /
prapta nitya-sakhitvam ca tatha syam iti bhavayet // ggs_102 //

palya-dasi ca sa prokta paripalya priyamvada /
sva-mano-vrtti-rupena ya nitya-paricarika // ggs_103 //

nivaso vraja-madhye tu radha-krsna-sthali mata /
vamsi-vatas ca sri-nandi-svaras capy atikautukah // ggs_104 //

ananga-mañjari prokta vilasa-mañjari tatha /
asoka-mañjari ceti rasa-mañjarika tatha // ggs_105 //

rasala-mañjari namna tatha kamala-mañjari /
karuna-mañjari khyata vikhyata guna-mañjari // ggs_106 //

evam sarvas ca vikhyatah sva-sva-namaksaraih parah /
mañjaryo bahusah rupa-guna-sila-vayo 'nvitah // ggs_107 //

nama-rupadi tat sarvam guru-dattam ca bhavayet /
tatra tatra sthita nityam bhajet sri-radhika-hari // ggs_108 //

bhavayan sadhako nityam sthitva krsna-priya-grhe /
tad ajña-palako bhutva kalesv astasu sevate // ggs_109 //

sakhinam sangini-rupam atmanam bhavana-mayim /
ajña-seva-parakastha-krpalankara-bhusitam /
tatas ca mañjari-rupan gurvadin api samsmaret // ggs_110 //

atha pratah-purvahna-lilam smrtva madhyahne sanga-mitau
radha-krsnau
paraspara-sanga-janita-nana-sattvika-vikara-bhusitau



lalitadi-priya-sakhi-vrnda-sanarma-vag-vilasena janita-paramanandau
nana-rasa-vilasa-cihnau sammagna-manasau vihitaranya-lilau
vrndaranye sumahiruha-mule yoga-pithopari upavistau evambhutau
radha-krsnau samsmaret /

prathamam sad-dalam padmam tad-bahir vasu-patrakam /
tad-bahir dasa-patram ca dasopadala-samyutam // ggs_111 //

srimad-radha-krsna-lila-rasa-purita-vigraham /
tat-tad-iccha-vasenaivon-militam bhati mudritam // ggs_112 //

prakaras tad-bahis tatra diksu dvara-catustayam /
catus-konas ca sad-dalyam sat-pady-astadasaksari //
ggs_113 //

yatha brahma-samhitayam (2-4)

sahasra-patram kamalam gokulakhyam mahat padam /
tat-karnikaram tad-dhama tad-anantamsa-sambhavam // ggs_114 //

karnikaram mahad yantram sat-kosam vajra-kilakam /
sad-angam sat-padi-sthanam prakrtya purusena ca //
ggs_115 //

premananda-mahananda-rasenavasthitam hi yat /
jyoti-rupena manuna kama-bijena sangatam // ggs_116 //
tat-kiñjalkam tad-amsanam tat-patrani sriyam api // ggs_117 //
evambhuta yoga-pithe sri-sri-radha-krsnau smaret /

atha sri-krsna-candrasya vayo-vesadayo 'khilah /
rasa-sastranusarena nirupyante yathamati // ggs_118 //

(bhakti-rasamrta-sindhu 2.1.308, 9)--
vayah kaumara-pauganda-kaisoram iti tat tridha // ggs_119 //
kaumaram pañcamabdantam paugandam dasamavadhi /
asodasac ca kaisoram yauvanam syat tatah param // ggs_120 //

adya-madhyanta-bhedena kaumaradini ca tridha /
asta-masadhikam varsam bhagatvena ca kirtitam // ggs_121 //

tad yatha--adya-kaumaram asta-masadhikam eka-varsam evam
madhya-kaumaram, evam ca sesa-kaumaram; evam
pañcama-varsa-paryantam kaumaram jñeyam / adya-paugandam
asta-masadhikam eka-varsam; evam madhya-paugandam; evam ca
sesa-paugandam; evam ca kramena sastha-varsam arabhya
dasa-varsa-paryantam paugandam jñeyam / adya-kaisoram
sardha-dina-dvayottaraikadasa-masadhikam eka-varsam; evam
madhya-kaisoram; evam sesa-kaisoram; kramenaikadasa-varsam
arabhya pañca-dasa-varsa-nava-masa-sardha-sapta-dina-paryantam
kaisoram jñeyam /

atha sri-krsnasya vraja-lila--tatra sri-krsnasya vraja-lila
pañca-dinottara-sad-masadhika-dasa-varsiya jñeya (10-6-5) atha ca



(bhp 3.2.26)--
ekadasa-samas tatra gudharcih sabalo 'vasat // ggs_122 //
maharaja-kumarataya bhogatisayena samrddhya varsa-masa-dinanam
sardhataya
sardha-sapta-dinottara-nava-masadhika-pañca-dasa-varsa-parimitam
sri-krsnasya vayo jñeyam (15-9-7 1/2) /

atraiva sesa-kaisore sodasa-hayane sada /
vraje viharam kurute sriman nandasya nandanah // ggs_123 //

vamsi-panih pita-vasa indranila-mani-dyutih /
kanthe kaustubha-sobhadhyo mayura-dala-bhusanah // ggs_124 //

guñja-hara-lasad-vaksa ratna-hara-virajitah /
vana-mala-dharo niska sobhollasita-kanthakah // ggs_125 //

vama-bhaga-sthita-svarna-rekha-rajad-urah-sthalah /
vaijayanti-lasad-vaksa gaja-mauktika-nasikah // ggs_126 //

karnayor makarakara-kundalabhyam virajitah /
ratna-kankana-yug ghastah kaunkumam tilakam dadhat // ggs_127 //

kinkini-yukta-katiko ratna-nupura-yuk-padah /
malati-mallike jati-yuthi ketaki-campake // ggs_128 //

nagakesara ityadi puspa-mala-svalankrtah /
iti vesa-dharah sriman dhyeyah sri-nandanandanah // ggs_129 //

srngam vamodara-parisare tunda-bandhantara-stham
dakse tadvan nihita-muralim ratna-citram dadhanah /
vamenasau sarala-lagunam panina pita-varnam
lilambhojam kamala-nayanah kampayan daksinena // ggs_130 //

asyaiva krsna-candrasya mantrah santi trayo 'malah /
siddhah krsnasya sat-prema-bhakti-siddhi-kara matah // ggs_131 //

tatradau mantroddharo yatha sanat-kumara-samhitayam--

hare-krsnau dvir avrttau
krsna tadrk tatha hare /
hare rama tatha rama
tatha tadrg ghare manuh // ggs_132 //

hare krsna hare krsna krsna krsna hare hare /
hare rama hare rama rama rama hare hare // ggs_133 //

asya dhyanam yatha tatraiva--

dhyayed vrndavane ramye
gopa-gobhir alankrte /
kadamba-padapa-cchaye
yamuna-jala-sitale // ggs_134 //

radhaya sahitam krsnam



vamsi-vadana-tat-param /
tribhanga-lalitam devam
bhaktanugraha-karakam // ggs_135 //

visesato dasarno 'yam
japa-matrena siddhi-dah /
pañcangany asya mantrasya
vijñeyani manisibhih // ggs_136 //

iti gautamiya-tantra-vakyat raga-marge dasaksara-gopala-mantrasya
prasiddhih; tad-uddharo likhyate, sa yatha gautamiya-tantre--

khantaksaram samuddhrtya
trayodasa-svaranvitam /
parnam turya-svara-yutam
chantam dhantam tatha dvayam // ggs_137 //

amrtarnam mamsa-yugmam
mukha-vrttena samyutam /
bharsam tu mukha-vrttadhyam
pavanarnam tathaiva ca // ggs_138 //

bija-sakti-samayukto
mantro 'yam samudahrtah /
gupta-bija-svabhavatvad
dasarnah khalu kathyate // ggs_139 //

brahmarnam turya-samyuktam
mamsa-dvaya-samanvitam /
nada-bindu-samayuktam
jagad-bijam udahrtam // ggs_140 //

sukrarnam amrtarnena
mukha-vrttena samyutam /
gaganam mukha-vrttena
prokta saktih paratpara // ggs_141 //

dasaksaro mantro, yatha --klim gopijana-vallabhaya svaha /

astadasaksaro mantro, yatha --klim krsnaya govindaya
gopijana-vallabhaya svaha /

phullendivara-kantim indu-vadanam barhavatamsa-priyam
srivatsankam udara-kaustubha-dharam pitambaram sundaram /
gopinam nayanotpalarcita-tanum go-gopa-sanghavrtam
govindam kala-venu-vadana-param divyanga-bhusam bhaje // ggs_142
//

atha kama-gayatri-mantroddharo yatha svayambhuvagame--

klim tatah kama-devaya vidmahe ca padam tatah /
tatas ca puspa-banaya dhimahiti padam tatah // ggs_143 //



tatas tan no 'nanga iti tatas caiva pracodayat /
esa vai kama-gayatri caturvimsaksari mata // ggs_144 //

kama-gayatri, yatha -klim kamadevaya vidmahe puspa-banaya
dhimahi tan no 'nangah pracodayat /

kridasakto madana-vasa-go radhayalingitangah
sa-bhru-bhangah smita-suvadano mugdha-nepathya-sobhah /
vrndaranye prati-nava-lata-sadmasu prema-purnah
purnanando jayati muralim vadayano mukundah // ggs_145 //

yatha brhad-gautamiya-tantre--
devi krsna-mayi prokta radhika para-devata /
sarva-laksmi-mayi sarva-kantih sammohini para // ggs_146 //

rk-parisiste ca--
radhaya madhavo devo
madhavenaiva radhika
vibhrajante janesv a // ggs_147 //

matsye ca--
varanasyam visalaksi vimala purusottame /
rukmini dvaravatyam tu radha vrndavane vane // ggs_148 //

padme ca (un 4.5)--
yatha radha priya visnos tasyah kundam priyam tatha /
sarva-gopisu saivaika visnor atyanta-vallabha // ggs_149 //

(un 4.3-4, 6-7)--
maha-bhava-svarupeyam gunair ativariyasi /
gopalottara-tapanyam yad gandharveti visruta // ggs_150 //

hladini ya maha-saktih sarva-sakti-variyasi /
tat-sara-bhava-rupeyam iti tantre pratisthita // ggs_151 //

susthu-kanta-svarupeyam sarvada varsabhanavi /
dhrta-sodasa-srngara dvadasabharananvita // ggs_152 //

tatra susthu-kanta-svarupa, yatha sri-krsna-vakyam (un 4.8)--

kacas tava sukuñcita mukham adhira-dirgheksanam
kathora-kuca-bhag-urah krasima-sali madhya-sthalam /
nate sirasi dorlate karaja-ratna-ramyau karau
vidhunayati radhike tri-jagad esa rupotsavah // ggs_153 //

dhrta-sodasa-srngara yatha (un 4.9)--

snata nasagra-jagran-mani-rasita-pata sutrini baddha-veni
sottamsa carcitangi kusumita-cikura sragvini padma-hasta /
tambulasyoru-bindu-stavakita-cibuka kajjalaksi sucitra
radhalaktojjvalanghrih sphuriti tilakini sodasa-kalpiniyam //
ggs_154 //

dvadasabharanasrita yatha (un 4.10)--



divyas cudamanindrah purata-viracitah
kundala-dvandva-kañci*
niskas cakri-salaka-yuga-valaya-ghatah kantha-bhusormikas
ca /
haras taranukara bhuja-kataka-tulakotayo ratna-k pta*
stunga padanguriya-cchavir iti ravibhir bhusanair bhati radha
// ggs_155 //

madhye vayasi kaisora eva tasyah sthitih / purvavad divasa-gananaya
vimsati-dinottara-pañca-masadhika-nava-varsa-parimitam
madhya-kaisoram vayah (9-5-20); raja-kumaritvad bhogatisayena
samrddhya varsa-masa-dinanam sardhataya
pañca-dasa-dinottara-masa-dvayadhika-caturdasa-varsa parimitam vayo
'syah jñeyam (14-2-15) /

asya madiyata-bhavo madhu-snehas tathaiva ca /
mañjisthakhyo bhaved ragah samartha kevala ratih // ggs_156 //

kandarpa-kautukam kuñjam grham asyas tu yavate /
matasyah kirtida prokta vrsabhanuh pita smrtah // ggs_157
//

abhimanyuh patis tasya durmukho devarah smrtah /
jatilakhya smrta svasrur nananda kutila mata // ggs_158 //

yatha syur nayakavastha nikhila eva madhave /
tathaiva nayikavastha radhayam prayaso matah // ggs_159 //

(un 4.50-54)--
tasya vrndavanesvaryah sakhyah pañca-vidha matah /
sakhyas ca nitya-sakhyas ca prana-sakhyas ca kascana /
priya-sakhyas ca parama-prestha-sakhyas ca visrutah // ggs_160 //

sakhyah kusumika-vindhya-dhanisthadyah prakirtitah /
nitya-sakhyas ca kasturi-mani-mañjarikadayah // ggs_161 //

prana-sakhyah sasimukhi-vasanti-lasikadayah /
gata vrndavanesvaryah prayenemah svarupatam // ggs_162 //

priya-sakhyah kurangaksi sumadhya madanalasa /
kamala madhuri mañju-kesi kandarpa-sundari /
madhavi malati kama-lata sasikaladayah // ggs_163 //

parama-prestha-sakhyas tu lalita sa-visakhika /
sa-citra campakalata tungavidyendulekhika /
rangadevi sudevi cetyastau sarva-ganagrimah // ggs_164 //

(un 3.61)--
yuthadhipatve 'py aucityam dadhana lalitadayah /
svesta-radhadi-bhavasya lobhat sakhya-rucim dadhuh // ggs_165 //

madiyata-bhava-laksanam yatha--



srngara-rasa-sarvasvah krsnah priyatamo mama /
iti yah praudha-nirbandho bhavah sa syan madiyata // ggs_166 //

udaharanam yatha -

sikhi-piñcha-lasan-mukhambujo
muralivan mama jivanesvarah /
kva gato 'tra vihaya mam ito
vada narayana sarva-vittama // ggs_167 //

bhuja-catustayam kvapi narmana darsayann api /
vrndavanesvari-premna dvi-bhujah kriyate harih // ggs_168 //

yatha (un 5.7)--

rasarambha-vidhau niliya vasata kuñje mrgaksi-ganai-*
rdrstam gopayitum samuddhura-dhiya ya susthu samdarsita /
radhayah pranayasya hanta mahima yasya sriya raksitum
sa sakya prabhavisnunapi harina nasic catur-bahuta // ggs_169 //

madhu-sneha-laksanam yatha (un 14.93-94)--

madiyatatisaya-bhak
priye sneho bhaven madhu /
svayam prakata-madhuryo
nana-rasa-samahrtih // ggs_170 //

mattatosma-dharah sneho madhu-samyan madhucyate // ggs_171 //

udaharanam yatha (un 14.95)--

radha snehamayena hanta racita madhurya-sarena sa
saudhiva pratima ghanapy uru-gunair bhavosmana vidruta /
yan-namany api dhamani sravanayor yati prasangena me
sandranandamayi bhavaty anupama sadyo jagad-vismrti // ggs_172 //

mañjistha-raga-laksanam yatha (un 14.139)--

aharyo 'nanya-sapekso
yah kantya varddhate sada /
bhaven mañjistha-rago 'sau
radha-madhavayor yatha // ggs_173 //

udaharanam yatha (un 14.141)--

dhatte drag anupadhi janma vidhina kenapi nakampate
sute 'ty ahita-sañcayair api rasam te cen mitho vartmane /
rddhim sañcinute camatkrti-karoddama-pramodottaram
radha-madhavayor ayam nirupamah premanubandhotsavah // ggs_174 //

samartha-rater laksanam yatha (un 14.52-53)--

kañcid visesam ayantya sambhogeccha yayabhitah /
ratya tadatmyam apanna sa samartheti bhanyate // ggs_175 //



sva-svarupat tadiyad va jata yat kiñcid anvayat /
samartha sarva-vismari-gandha sandratama mata // ggs_176 //

udaharanam yatha (un 14.54, 55, 57)--

preksyasese jagati madhuram svam vadhum sankaya te
tasyah parsve gurubhir abhitas tvat-prasango nyavari /
srutva dure tad api bhavatah sa tula-koti-nadam
ha krsnety asruta-caram api vyaharanty unmadasit // ggs_177 //

sarvadbhuta-vilasormi-camatkara-kara-sriyah /
sambhogeccha-viseso 'sya rater jatu na bhidyate /
ity asyam krsna-saukhyartham eva kevalam udyamah // ggs_178 //

iyam eva ratih praudha mahabhava-dasam vrajet /
ya mrgya syad vimuktanam bhaktanam ca variyasam // ggs_179 //

yatha sri-dasame (10.47.58)--

etah param tanu-bhrto bhuvi gopa-vadhvo
govinda eva nikhilatmani rudha-bhavah /
vañchanti yad bhava-bhiyo munayo vayam ca
kim brahma-janmabhir ananta-katharasasya // ggs_180 //

sri-radha-mantroddharo yatha gauri-tantre--

sri-nada-bindu-samyukta tathagnir mukha-vrtta-yuk /
caturthi vahni-jayanta radhikastaksaro manuh // ggs_181 //

mantro yatha -srim ram radhikayai svaha /

gayatri yatha -sri-radhikayai vidmahe, prema-rupayai dhimahi, tan no
radha pracodayat /

asya dhyanam yatha tatraiva--

smeram sri-kunkumabham sphurad-aruna-pata-pranta-k
ptavaguntham
ramyam vesena veni-krta-cikura-sikhalambi-padmam kisorim /
tarjjany-angustha-yuktya hari-mukha-kamale yuñjatim nagavalli-*
parnam karnayataksim tri-jagati madhuram radhikam arcayami
// ggs_182 //

tapta-hema-prabham nila-kuntala-baddha-mallikam /
sarac-candra-mukhim nrtya-cakori-cañcaleksanam // ggs_183 //

bimbadhara-smita-jyotsnam jagaj-jivana-dayikam /
caru-ratna-stanalambi-muktadama-vibhusanam // ggs_184 //

nitamba-nila-vasanam kinkini-jala-manditam /
nana-ratnadi-nirmana-ratna-nupura-dharinim // ggs_185 //

sarva-lavanya-mugdhangim sarvavayava-sundarim /
krsna-parsva-sthitam nityam krsna-premaika-vigraham /
ananda-rasa-sammagnam kisorim asraye vane // ggs_186 //



saurim raktambaram ramyam sunetram susmitananam /
syamam syamakhilabhistam radhikam asraye vane // ggs_187
//

vina radha-prasadena krsna-praptir na jayate /
tatah sri-radhika-krsnau smaraniyau susamyutau // ggs_188 //

yatha bhavisyottare--

prema-bhaktau yadi sraddha mat-prasadam yadicchasi /
tada narada bhavena radhayaradhako bhava // ggs_189 //

tatha ca naradiye--

satyam satyam punah satyam satyam eva punah punah /
vina radha-prasadena mat-prasado na vidyate // ggs_190 //

sri-radhikayah karunyat tat-sakhi-samgatim iyat /
tat-sakhinam ca krpaya yosid-angam avapnuyat // ggs_191 //

ananga-sukhadakhyo 'sti kuñjas tasyottare dale /
vijñeyo 'yam tadid-varno nana-puspa-drumavrtah // ggs_192 //

lalitanandado nityam uttare kuñja-rajakah /
gorocanabha lalita tatra tisthati nityasah // ggs_193 //

mayura-piñcha-sadrsa-vasana krsna-vallabha /
khandita-bhavam apanna rati-yukta harau sada // ggs_194 //

candra-tambula-sevadhya divyabharana-mandita /
sapta-vimsaty-aho yuktasta-masa-manu-hayana (14-8-27) // ggs_195 //

asya vayah-pramanam yat pita mata visokakah /
sarada ca patir yasya bhairavakhyo mato budhaih // ggs_196 //

svarupa-damodaratam prapta gaura-rase tv iyam /
iyam tu vama-prakhara grham asyas tu yavate // ggs_197 //

khandita-laksanam, yatha (un 5.85-86)--

ullanghya samayam yasyah preyan anyopabhogavan /
bhoga-laksmankitah pratar agacchet sa hi khandita /
esa tu rosa-nihsvasa-tusnim-bhavadi-bhag bhavet // ggs_198
//

yavair dhumalitam siro bhuja-tatim tatanka-mudrankitam
samkranta-stana-kunkumojjvala-muro malam parimlapitam /
ghurna-kudmalite drsau vraja-pater drstva prage syamala
citte rudra-gunam mukhe tu sumukhi bheje muninam vratam // ggs_199 //

vama-prakhara-laksanam yatha (un 6.2-5)--

saubhagyader ihadhikyad adhika samyatah sama /
laghutval laghur ity uktas tridha gokula-subhruvah // ggs_200 //
pratyekam prakhara madhya mrdvi ceti punas tridha // ggs_201 //



pragalbha-vakya prakhara khyata durlanghya-bhasita /
tad unatve bhaven mrdvi madhya tat-samyam agata // ggs_202 //

tatra laghu-prakhara (un 8.31) --
sa laghu-prakhara dvedha bhaved vamatha daksina // ggs_203 //
tatra vama (un 8.32)--

mana-grahe sadodyukta tac chaithilye ca kopana /
abhedya nayake prayah krura vameti kirtyate // ggs_204 //

(un 8.37)-- yuthe 'tra vama-prakhara lalitadyah prakirtitah //
ggs_205 //

vama-prakharodaharanam, yatha (un 8.36)--

amur vraja-mrgeksanas catur-asiti-laksadhikah
pratisvam iti kirtitam savayasa tavaivamuna /
ihapi bhuvi visruta priya-sakhi maharghyety asau
katham tad api sahasi satha! jighrksur enam asi // ggs_206 //

asya yutho, yatha (sri-krsna-ganoddesa-dipika 1.242)--

ratnarekha (-prabha) rati-kala subhadra candra (bhadra-) rekhika /
sumukhi ca dhanistha ca kalahamsi kalapini // ggs_207 //

asya mantroddharo, yatha sammohana-tantre--

laksmi lila ca lalita ne tato vahni-nayika /
eso 'starno maha-mantro lalitayas tu raga-dah // ggs_208 //

mantro yatha--srim lam lalitayai svaha /

asya dhyanam, yatha tatraiva--

gorocana-dyuti-vidambi-tanum suvesim
mayura-piñcha-vasanam subha-bhusanadhyam /
tambula-sevana-ratam vraja-raja-sunoh
sri-radhika-priya-sakhim lalitam smarami // ggs_209 //

isana-dala ananda-namakam kuñjam asti hi /
megha-varnam sri-visakha yatraste krsna-vallabha // ggs_210 //

svadhina-bhartrka-bhavam apanna hi harau sada /
vastralankara-sevadhya gaurangi tarakambara // ggs_211 //

paksahar-yug-yugma-masa-samyukta-manu-hayana (14-2-15) /
asya vayah pita mata pavano daksina kramat // ggs_212 //

patir yasya bahukakhyo 'py asau gaura-rase punah /
raya-ramanandataya vikhyatabhut kalau yuge // ggs_213 //
iyam tv adhika-madhya hi grham asyas tu yavate // ggs_214 //
svadhina-bhartrka-laksanam (un 5.91)--

svayattasanna-dayita bhavet svadhina-bhartrka /
salilaranya-vikrida-kusumavacayadi-krt // ggs_215 //



udaharanam yatha (un 5.92)--

muda kurvan patrankuram anupamam pina-kucayoh
sruti-dvandve gandhahrta-madhupam indivara-yugmam /
sakhelam dhammillopari ca kamalam komalam asau
niravadham radham ramayati ciram kesi-damanah // ggs_216 //

(un 8.19)-- atra yuthe visakhadya bhavanty adhika-madhyamah // ggs_217
//

adhika-madhyodaharanam yatha (un 8.17)--

damarpyatam priya-sakhi-prahitam tvayaiva
damodare kusumam atra mayavaceyam /
naham bhramac caturike sakhi sucaniya
krsnah kadarthayati mam adhikam yad esah // ggs_218 //

asya yutho yatha (krsna-ganoddesa-dipika 1.243)--

malati madhavi candra-rekha capi subhanana /
kuñjari harini caiva surabhis capalapi ca // ggs_219 //

asya mantroddharo, yatha brhad-gautamiye--

vag-bhavah saum tato ne 'nta visakha vahni-jayika /
astaksaro visakhaya mantro 'yam prema-vrddhi-dah // ggs_220 //

mantro yatha -aim saum visakhayai svaha /

asya dhyanam, yatha tatraiva--

sac-campakavali-vidambi-tanum susilam
tarambaram vividha-bhusana-sobhamanam /
sri-nandanandana-puro vasanadi-bhusa-*
dane ratam sukutukam ca bhaje visakham // ggs_221 //

citram purva-dale kuñjam padma-kiñjalka-namakam /
sri-citra svamini tatra vartate krsna-vallabha // ggs_222 //

abhisarikatvam apanna harau rati-samanvita /
lavanga-mala-sevadhya kasmira-varna-samyuta // ggs_223 //

kaca-tulyambara casau sada citra-gunanvita /
asyas caiva vayomanam manu-samkhya-dinanvitam // ggs_224 //

rsi-masadhikam sakra-hayanam ceti visrutam (14-7-14) // ggs_225 //

caturo 'syah pita prokto janany asyas ca carccika /
patih pitharakas casya asau gaura-rase punah // ggs_226 //

govindanandatam prapta caturtha-yuga-madhyake /
iyam tv adhika-mrdvi ca grham asyas tu yavate // ggs_227 //

abhisarika-laksanam yatha (un 5.71-72)--

yabhisarayate kantam svayam vabhisaraty api /



sa jyotsni tamasi yana-yogya-vesabhisarika // ggs_228 //

lajjaya svanga-lineva nihsabdakhila-mandana /
krtavagustha snigdhaika-sakhi-yukta priyam vrajet // ggs_229 //

udaharanam yatha tatra (1) jyotsny-abhisarikayah (un 5.74)--

indus tundila-mandalam pranayate vrndavane candrikam
sandram sundari nandano vraja-pates tvad vithim udviksate /
tvam candrañcita-candanena khacita ksaumena calankrta
kim vartmany aravinda-caru-carana-dvandvam na sandhitsasi // ggs_230 //

(2) tamasy-abhisarikayah (vim 4.22, un 5.75)--

timira-masibhih samvitangyah kadamba-vanantare
sakhi baka-ripum punyatmanah saranty abhisarikah /
tava tu parito vidyud-varnas tanu-dyuti-sucayo
hari hari ghana-dhvantanyetah svavairini bhindate // ggs_231 //

(un 8.21)-- adhika mrdavas catra citra madhurikadayah // ggs_232 //

adhika-mrdvy-udaharanam, yatha (un 8.20)--

darapi na drg-arpita sakhi sikhanda-cude maya
prasida bata ma krtha mayi vrtha purobhagitam /
natan-makara-kundalam sapadi candi lila-gatim
tanoty ayam aduratah kim iha samvidheyam maya // ggs_233 //

asya yutho yatha (sri-krsna-ganoddesa-dipika 1.245)--

rasalika tilakini sauraseni sugandhika /
vamani vamanayana nagari nagavallika // ggs_234 //

asya mantroddharo, yatha skande--

laksmis citra caturthyanta vahni-jaya sadaksarah /
mantro 'yam citrika-namnyah krsna-sakhya udiritah // ggs_235
//

mantro yatha--srim citrayai svaha /

asya dhyanam, yatha tatraiva--

kasmira-varnam sahitam vicitra-*
gunaih smita-sobhi-mukhim ca citram /
kacambaram krsna-puro lavanga*-
mala-pradane nitaram smarami // ggs_236 //

agneya-patre purnendu-kuñja-svarnabha-varnake /
sri-indulekha vasaty atra haritala-samangika // ggs_237 //

dadimba-kusumodbhasi-vasana krsna-vallabha /
prosita-bhartrka-bhavam apanna rati-yug-gharau // ggs_238 //

amrtasana-sevadhya yasau nandatmajasya vai /
vayomanam bhavet tasyah sarva-sastresu sammatam // ggs_239 //



sardha-dig-vasarair yukta dvi-masa-manu-hayana (14-2-10 1/2) / asau tu
vama-prakhara hares camara-sevini // ggs_240 //
grham asyas tu yavate pita sagara-samjñakah // ggs_241 //
asya mata bhaved vela patir asyas tu durbalah /
vasu-ramanandataya khyata gaura-rase hy asau // ggs_242 //

prosita-bhartrka-laksanam yatha (un 5.89)--

dura-desam gate kante bhavet prosita-bhartrka /
priya-samkirtanam dainyam asyas tanava-jagarau /
malinyam anavasthanam jadya-cintadayo matah // ggs_243 //

udaharanam yatha (un 5.90)--

vilasi svacchandam vasati mathurayam madhu-ripu*
rvasantah santapam prathayati samantad anupadam /
duraseyam vairiny ahaha mad-abhistodyama-vidhau
vidhatte pratyuham kim iha bhavita hanta saranam // ggs_244 //

vama-prakhara-laksanodaharane tukte; asya yutho yatha
sri-krsna-ganoddesa-dipikayam (1.247)--

tungabhadra citralekha surangi rangavatika /
mangala suvicitrangi modini madanapi ca // ggs_245 //

asya mantroddharo yatha isana-samhitayam--

vag-bhavas cendulekha ca caturthi vahni-jayika /
mantrah syac cendulekhaya astarnah samudiritah // ggs_246 //

mantro yatha--aim indulekhayai svaha /

asya dhyanam yatha tatraiva--

haritala-samana-deha-kantim
vikasad-darima-puspa-sobhi-vastram /
amrtam dadatim mukunda-vaktre
bhaja alim aham indulekhikakhyam // ggs_247 //

daksine 'smin dale kama-lata-namasti kuñjakam /
atyanta-sukhadam tapta-jambunada-sama-prabham // ggs_248 //

sri-campakalata tistha-tyamusmin krsna-vallabha /
asau vasaka-sajjatvam apanna rati-yug-gharau // ggs_249 //

vama-madhya campakabha catakabha-subhambara /
tat-seva ratna-malaya danam camara-calanam // ggs_250 //

sardha-trayodasa-dina-masa-dvaya-samanvitah /

manu-samkhya-hayanas ca vayomanam bhavet punah (14-2-13 1/2) //
ggs_251 //

matasya vatika khyata pita carama-samjñakah /
asyas ca bharta candakhyas tatha gaura-rase hy asau /



sivanandataya khyatim agata hi kalau yuge // ggs_252 //

vasaka-sajja-laksanam yatha (un 5.76-77)--

svavasaka-vasat kante samesyati nijam vapuh /
sajji-karoti geham ca ya sa vasaka-sajjika // ggs_253 //

cestasyah smara-samkrida-sankalpa-vartma-viksanam /
sakhi-vinoda-vartta ca muhur duti-ksanadayah // ggs_254 //

udaharanam yatha (un 5.78)--

rati-krida-kuñjam kusuma-sayaniyojjvala-rucim
vapuh salankaram nijam api vilokya smita-mukhi /
muhur dhyayam dhyayam kim api harina sangama-vidhim
samrddhyanti radha madana-mada-madyan matir abhut // ggs_255 //

vama-prakhara-laksanodaharane tukte; asya yutho yatha
(krsna-ganoddese 1.244)--

kurangaksi suracita mandali manimandana /
candika candralatika kandukaksi sumandira // ggs_256 //

asya mantroddharo yatha garude--

adau ca campakalata ne 'nta vaisvanara-priya /
mantro 'yam campakalata-premado vasu-varnakah // ggs_257 //

mantro yatha--campakalatayai svaha /

asya dhyanam yatha tatraiva--

campakavali-samana-kantikam
catakabha-vasanam subhusanam /
ratna-malya-yuta-camarodyatam
caru-campakalatam sada bhaje // ggs_258 //

raksodale syama-varne kuñje sri-rangadevika /
sukhadakhye nivasati nityam sri-hari-vallabha // ggs_259 //

padma-kiñjalka-varnabha jaba-puspa-nibhambara /
utkanthita-bhava-yukta sri-krsne rati-bhak sada // ggs_260 //

asau candana-sevadhya vama-madhya bhavet punah /
grham asya yavate tu vayomanam bhavet punah // ggs_261 //

sardha-veda-dinair yuktam dvi-masam manu-hayanam (14-2-4 1/2) / mata
sri-karuna prokta pita sri-rangasagarah // ggs_262 //

patir vakreksanah prokto hy asau gaura-rase punah /
govindananda-ghosakhyam apanna hi kalau yuge // ggs_263 //

utkanthita-laksanam yatha (un 5.79-80)--

anagasi priyatame cirayaty utsuka tu ya /
virahotkanthita bhava-vedibhih sa samirita // ggs_264 //



asyas tu cesta hrt-tapo vepathur hetu-tarkanam /
aratir vaspa-moksan ca svavastha-kathanadayah // ggs_265 //

udaharanam yatha (un 5.81)--

sakhi kim abhavad baddho radha-kataksa-gunair ayam
samaram athava kim prarabdham suraribhir uddhuraih /
ahaha bahulastamyam praci-mukhe 'py udite vidhau
vidhu-mukhi! na yan mam sasmara vrajesvara-nandanah // ggs_266 //

vama-madhya-laksanodaharane tukte; asya yutho yatha
(sri-krsna-ganoddese 1.248)

kalakanthi sasikala kamala prema-mañjari /
madhavi madhura kama-lata kandarpa-sundari // ggs_267 //

asya mantroddharo yatha kisori-tantre--

laksmir agni-rangadevi ne 'nta vahni-priya tatah /
rangadevyas tu mantro 'yam astarno raga-bhakti-dah // ggs_268 //

mantro yatha--srim ram rangadevyai svaha /

asya dhyanam ca tatraiva--

rajiva-kiñjalka-samana-varnam
jaba-prasunopama-vasas-adhyam /
srikhanda-seva-sahitam vrajendra-
sunor bhaje rasa-ga-rangadevim // ggs_269 //

kuñjo 'sti pascime dale 'runa-varnah susobhanah /
tungavidyanandado namneti vikhyatim agatah // ggs_270 //

nityam tisthati tatraiva tungavidya samutsuka /
vipralabdhatvam apanna sri-krsne rati-yuk sada // ggs_271 //

candra-candana-bhuyistha-kunkuma-dyuti-salini /
pandu-mandana-vastreyam daksina-prakharodita // ggs_272 //

medhayam pauskarajata patir asyas tu balisah /
nrtya-gitadi-sevadhya grham asyas tu yavate // ggs_273 //

dvavimsati-dinair yukta dvi-masa-manu-hayanah (14-2-22) // ggs_274 //

asya vayah-pramanam syad asau gaura-rase punah /
vakresvara iti khyatim apanna hi kalau yuge // ggs_275 //

vipralabdha-laksanam yatha (un 5.83-84)--
krtva sanketam aprapte daivaj jivita-vallabhe /
vyathamanantara prokta vipralabdha manisibhih /
nirveda-cinta-khedasru-murcha-nihsvasitadi-bhak // ggs_276 //

udaharanam yatha--

vindati sma divam indur indira-*
nayakena sakhi vañchita vayam /



kurmahe kim iha sadhi sadaram
drag iti klamamagan mrgeksana // ggs_277 //

daksina-laksanam yatha (un 8.38, 42)--

asaha mana-nirbandhe nayake yukta-vadini /
samabhis tena bhedya ca daksina parikirtita // ggs_278 //
tungavidyadika catra daksina-prakhara bhavet // ggs_279 //
udaharanam yatha (sri-gita-govinde 9.10)--

snigdhe yat parusasi yat pranamati stabdhasi yad ragini
dvesam yasi yad unmukhe vimukhatam yatasi tasmin priye /
tad yuktam viparita-karini! tava srikhanda-carca visam
sitamsus tapano himam hutavahah krida-mudo yatanah // ggs_280
//

asya yutho yatha (sri-krsna-ganoddese 1.246)--

mañjumedha sumadhura sumadhya madhureksana /
tanumadhya madhusyanda gunacuda varangada // ggs_281 //

asya mantroddharo yatha kisori-tantre--

laksmi-purva tungavidya caturthi huta-bhuk-priya /
mantro 'yam tungavidyaya vasu-varnah samiritah // ggs_282 //

mantro yatha--srim tungavidyayai svaha /

asya dhyanam, yatha tatraiva--

candradhyair api candanaih sulalitam sri-kunkumabha-dyutim
sad-ratnanvita-bhusanañcita-tanum sonambarollasitam /
sad-gitavali-samyutam bahu-gunam damphasya sabdena vai
nrtyantim purato hare rasavatim sri-tungavidyam bhaje // ggs_283
//

vayavya-dalake kuñjam aste harita-varnakam /
vasanta-sukhadam atra sudevi vartate sada // ggs_284 //

kalahantarita-bhavam apanna rati-yug-gharau /
padma-kiñjalka-rucira jaba-puspa-nibhambara // ggs_285 //

asau ca jala-sevadhya vama prakharika mata /
veda-vasara-samyukta-dvi-masa-manu-hayana (14-2-4) // ggs_286 //

asya vayah-parimanam yavate tu niketanam /
matasyah karuna prokta janako rangasagarah // ggs_287 //

bhratra vakreksanasyeyam parinita kaniyasa /
sri-vasudeva-ghosakhyam apta gaura-rase tv asau // ggs_288 //

kalahantarita-laksanam yatha (un 5.87)--

ya sakhinam purah pada-patitam vallabham rusa /
nirasya pascat tapati kalahantarita hi sa /



asyah pralapa-santapa-glani-nihsvasitadayah // ggs_289 //

udaharanam yatha (un 5.88)--

srajah ksipta dure svayam upahrtah kesi-ripuna
priya-vacas tasya sruti-parisarante 'pi na krtah /
namann esa ksauni-viluthita-sikham praiksi na maya
manas tenedam me sphutati putapakarpitam iva // ggs_290 //

vama-prakhara-laksanodaharane tukte; asya yutho yatha
(sri-krsna-ganoddese 1.249)-
kaveri carukavari sukesi mañjukesika /
harahira harakanthi haravalli manohara // ggs_291 //

asya mantroddharo yatha rudra-yamale--

dve vag-bhave rama ne 'nta sudevi dahana-priya /
uktah sudevya mantro 'yam astarnah prema-bhakti-dah // ggs_292 //

mantro yatha--aim saum srim sudevyai svaha /

asya dhyanam yatha tatraiva--

ambhoja-kesara-samana-rucim susilam
raktambaram rucira-hasa-viraji-vaktram /
sri-nandanandana-puro jala-sevanadhyam
sad-bhusanavali-yutam ca bhaje sudevim // ggs_293 //

kuñjo 'sti rupollasakhyo lalita-kuñjakottare /
sada tisthati tatraiva susobha rupa-mañjari // ggs_294 //

priya-narma-sakhi-mukhya sundari rupa-mañjari /
gorocana-samanga-srih keki-patramsuka-priya // ggs_295 //

sardha-tridasa-varsasau (13-6) vama-madhyatvam asrita /
rangana-malika ceti pravadanti manisinah // ggs_296 //

iyam lavanga-mañjarya ekenahna kaniyasi /
kalau gaura-rase rupa-gosvamitvam samagata // ggs_297 //

asya mantroddharo yatha kisori-tantre--

sri-bijena samayukta ne 'nta vai rupa-mañjari /
ayam astaksaro rupa-mañjarya mantra iritah // ggs_298 //

mantro yatha--srim rupa-mañjaryai svaha /

asya dhyanam yatha tatraiva--

gorocana-nindi-nijanga-kantim
mayura-piñchabha-sucina-vastram /
sri-radhika-pada-saroja-dasim
rupakhyakam mañjarikam bhaje 'ham // ggs_299 //

ratyambujakhyah kuñjo 'sti indulekha-kuñja-daksine /
tatraiva tisthati sada surupa rati-mañjari // ggs_300 //



taravali-dukuleyam tadit-tulya-tanu-cchavih /
daksina mrdvika khyata tulasiti vadanti yam // ggs_301 //

asya vayo dvi-masadhya-hayanas tu trayodasa (13-2) /
iyam sri-raghunathakhyam prapta gaura-rase kalau // ggs_302 //

asya mantroddharo yatha kisori-tantre--

nada-bindu-yuto vahnir mukha-vrtta-samanvitah /
svahanta mañjari ne 'nta rati-mañjarika-manuh // ggs_303 //

mantro yatha--ram rati-mañjaryai svaha

asya dhyanam yatha tatraiva--

taralivaso-yugalam vasanam
tadit-samana-svatanu-cchavim ca /
sri-radhikaya nikate vasantim
bhaje surupam rati-mañjarim tam // ggs_304 //

kuñjasya tungavidyayah kuñjah purvatra vartate /
lavanga-sukhado namna sudrsam sumanoharah // ggs_305 //

lavanga-mañjari tatra muda tisthati sarvada /
sa tu rupakhya-mañjarya ekenahna variyasi // ggs_306 //

udyad-vidyut-samana-sris taravali-patavrta /
sri-krsnanandada nityam daksina mrdvika mata // ggs_307 //

vaya eka-dinam sardha-hayanas tu trayodasa (13-6-1) /
sri-sanatana-namasau khyata gaura-rase kalau // ggs_308 //

asya mantroddharo yatha kisori-tantre--

sri-lilabhyam samayukta
ne 'nta lavanga-mañjari /
svaha lavanga-mañjarya
mantro 'yam dasa-varnakah // ggs_309 //

mantro yatha--srim lam lavanga-mañjaryai svaha

asya dhyanam yatha tatraiva--

capala-dyuti-nindi-kantikam
subha-taravali-sobhitambaram /
vraja-raja-suta-pramodinim
prabhaje tam ca lavanga-mañjarim // ggs_310 //

rasananda-prado namna citra-kuñjasya pascime /
kuñjo 'sti tatra vasati sarvada rasa-mañjari // ggs_311 //

sri-rupa-mañjari-samyag-jivatu sa prakirtita /
hamsa-paksa-dukuleyam phulla-campaka-kanti-bhak // ggs_312 //

lavanga-mañjari-tulya prayena guna-sampada /
ativa priyatam prapta sri-rupa-mañjari-srita // ggs_313 //



sandhana-catura seyam dautye kausalam agata /
trayodasa-sarad-yukta (13) daksina mrdvika mata // ggs_314 //
sa kalau raghunathakhya-yukta-bhattatvam agata // ggs_315 //
asya mantroddharo yatha kisori-tantre--

mukha-vrtta-yuto vahni-nada-bindu-samanvitah /
svahanta-sampradananto mantro vai rasa-mañjari // ggs_316 //

mantro yatha--ram rasa-mañjaryai svaha /

asya dhyanam yatha tatraiva--

hamsa-paksa-rucirena vasasa
samyutam vikaca-campaka-dyutim /
caru-rupa-guna-sampadanvitam
sarvadapi rasa-mañjarim bhaje // ggs_317 //

aisanye campakalata-kuñjat kuñjo 'sti sobhanah /
gunananda-prado namna tatraste guna-mañjari // ggs_318 //

rupa-mañjarika-saukhyabhilasa sa prakirtita /
jaba-raji-dukuleyam tadit-prakara-kanti-bhak // ggs_319 //

kanistheyam bhavet tasyas tulasyas tu tribhir dinaih /
sri-krsnamoda-daksinyam asrita prakharodita // ggs_320 //

vayo 'sya eka-masadhya hayanas tu trayodasa /
sapta-vimsatibhir yuktam dinais ca samudiritam (13-1-27) // ggs_321 //
gopala-bhatta-namasau khyata gaura-rase kalau // ggs_322 //
asya mantroddharo yatha kisori-tantre--

ganeso mukha-vrttadhyo nada-bindu-samanvitah /
ne 'nta vahni-priyanta ca mantro vai guna-mañjari // ggs_323 //

mantro yatha--gam guna-mañjaryai svaha

asya dhyanam yatha tatraiva--

jaba-nibha-dukuladhyam tadid-ali-tanu-cchavim /
krsnamoda-krtapeksam bhaje 'ham guna-mañjarim // ggs_324
//

lilananda-prado namna sudevyah kuñjakottare /
tatraiva tisthati sada mañjulali sumañjari // ggs_325 //

rupa-mañjarika-sakhya-praya sa guna-sampada /
jaba-raji-dukuleyam tapta-hema-tanu-cchavih // ggs_326 //

lila-mañjari namasya vama-madhyatvam asrita /
vayah-saptaha-yuktasau sardha-tridasa-hayana (13-6-7) // ggs_327 //
kalau gaura-rase loka-natha-gosvamitam gata // ggs_328 //
asya mantroddharo yatha kisori-tantre--

laksmi-yukta mañjulali mañjari vahni-jayika /
caturthyanta bhaven mantro dasarnah khalu kathyate // ggs_329 //



mantro yatha--srim mañjulali-mañjaryai svaha

asya dhyanam yatha tatraiva--

pratapta-hemanga-rucim manojñam
sonambaram caru-subhusanadhyam /
sri-radhika-pada-saroja-dasim
tam mañjulalim niyatam bhajami // ggs_330 //

vaisakha-kuñjad agneye kuñjo 'sti sumanoharah vilasanandado
namna-traste vilasa-mañjari // ggs_331 //

vilasa-mañjari rupa-mañjari-sakhyam asrita /
svakantya sadrsim cakre ya divyam svarna-ketakim // ggs_332 //

cañcarika-dukuleyam vama mrdvitvam asrita kanistha
rasa-mañjaryas caturbhir divasair iyam (12-11-26) // ggs_333 //
jiva-gosvamitam prapta kalau gaura-rase tv asau // ggs_334 //
asya mantroddharo yatha kisori-tantre--
sriya pracetasa caiva nada-bindv asya-vrtta-ga /
vilasa-mañjari ne 'nta svahanto manur iritah // ggs_335 //

mantro yatha--srim vam vilasa-mañjaryai svaha

asya dhyanam yatha tatraiva--
svarna-ketaka-vinindi-kayakam
nindita-bhramara-kantikambaram /
krsna-pada-kamalopasevanim
arcayami suvilasa-mañjarim // ggs_336 //

nairrte sri-rangadevi-kuñjat kuñjo 'sti pascimah /
kausturyanandado namna tatraste kausturi-mañjari // ggs_337 //

kaca-tulyambara casau suddha-hemanga-kanti-bhak /
vayas tridasa-varsasau vama mrdvitvam asrita // ggs_338 //
sri-krsna-kavirajakhyam prapta gaura-rase kalau // ggs_339 //
asya mantroddharo yatha kisori-tantre--

sri-bijena samayukta ne 'nta kausturi-mañjari /
svahanta iti vai prokto navarna-mantra ucyate // ggs_340 //

mantro yatha --srim kasturi-mañjaryai svaha /

asya dhyanam yatha tatraiva--

visuddha-hemabja-kalevarabham
kaca-dyuti-caru-manojña-celam /
sri-radhikaya nikate vasantim
bhajamy aham kausturi-mañjarikam // ggs_341 //

atha vrndavanadhisau padma-kesara-madhya-gau /
koti-kandarpa-lavanyau dhyayet priya-sakhi-vrtau // ggs_342 //

ukta-vesa-vayo-rupa-samyutau sumanoharau /



samsmaret siddha-dehena sadhakah sadhanair yutah // ggs_343 //

tatradau mañjari-rupan gurvadin tu sviyan sviyan
pranaly-anusarena samsmaret sri-guru-parama-guru-krameneti tatah
sri-radhikam dhyayet / tatah sri-nandanandanam /

atha yugala-mantroddharo yatha sanat-kumara-samhitayam--

gopijana-vallabheti caranan iti ca kramat /
saranam ca prapadye ca tata etat pada-dvayam // ggs_344 //

pada-trayatmako mantrah sodasarna udahrtah /
namo gopijanety uktva vallabhabhyam vadet tatah /
pada-dvayatmako mantro dasarnah khalu kathyate // ggs_345 //

mantro yatha--gam gopijana-vallabha-caranan saranam prapadye, namo
gopijana-vallabhabhyam /

asya dhyanam yatha tatraiva--

atha dhyanam pravaksyami mantrasyasya dvijottama /
pitambaram ghana-syamam dvi-bhujam vana-malinam // ggs_346 //

barhi-barha-krtapisam sasi-koti-nibhananam /
ghurnayamana-nayanam karnikaravatamsinam // ggs_347 //

abhitas candanenatha madhye kunkuma-binduna /
vicitra-tilakam bhale vibhrtam mandalakrtim // ggs_348 //

tarunaditya-sankasa-kundalabhyam virajitam /
gharmambu-kanika-rajad-darpanabha-kapolakam // ggs_349 //

priya-mukhe krtapanga-lilaya connata-bhruvam /
agra-bhaga-lasan-mukta-sphurad-ucca-sunasikam // ggs_350 //

dasana-jyotsnaya rajat-pakva-bimba-phaladharam /
keyurangada-sad-ratna-mudrikadi-lasat-karam // ggs_351 //

vibhrtam muralim vame panau padmam tathottare /
kañci-dama-sphuran-madhyam nupurabhyam lasat-padam // ggs_352 //

rati-keli-rasavesa-capalam capaleksanam /
hasantam priyaya sardham hasayantam ca tam muhuh // ggs_353 //

ittham kalpa-taror-mule ratna-simhasanopari /
vrndaranye smaret krsnam samsthitam priyaya saha // ggs_354
//

vama-parsve sthitam tasya radhikam ca smaret tatah /
sucina-nila-vasanam druta-hema-sama-prabham // ggs_355 //

patañcalenavrtangam sa-smitanana-pankajam /
kanta-vaktre nyasta-nrtyac-cakorim cañcaleksanam // ggs_356 //

angustha-tarjjanibhyam ca nija-priya-mukhambuje /
arpayantim naga-vallim puga-curna-samanvitam // ggs_357 //



muktahara-sphurac-caru-pinonnata-payodharam /
ksina-madhyam prthu-sronim kinkini-jala-manditam //
ggs_358 //

ratna-tadanka-mañjira-ratna-padanguliyakam /
lavanya-sara-mugdhangim sarvavayava-sundarim // ggs_359 //

ananda-rasa-sammagnam prasannam nava-yauvanam /
sakhyas ca tasya viprendra tat-samana-vayo-gunah /
tat-sevana-para bhavyas camara-vyajanadibhih // ggs_360 //

atha ca--
divyad-vrndaranya-kalpa-drumadhah-
srimad-ratnagara-simhasana-sthau /
srimad-radha-srila-govinda-devau
presthalibhih sevyamanau smarami // ggs_361 //

smared evam kramenaiva siddha-dehena sadhakah /
sa-sadhanena padmasya vrajesau kesara-sthitau // ggs_362 //

— Dhyanacandragosvamin: Gauragaovindarcanasmaranapaddhati (Academic edition — see source file header)


